
Nafarroako Gobernuaren kultura-agenda aste honetarako

BISITAK ETA IBILALDIAK

Pasaportea ¡Museatu! eta bidaiatu
Museoak eta bildumak
2018/04/20 - 2018/10/20
Bidaia bat prestatzea inoiz ez da hain erraza izan. Pasaporteak hiri eta herri 
berezietara txango motzak planifikatzea ahalbidetuko dizu eta arte garaikide, arte 
eder, arkeologia, etnografia eta pertsonaia bereziei buruzko museoetan esperientzia 
paregabeak bizitzeko aukera izango duzu. Anitzak eta kalitate onekoak diren 
bildumak eta testigantzak agertzen dituzten museo xarmangarriak. Eta hori guztia, 
Nafarroatik atera gabe. 
Taldean edo familiarekin, bikotearekin edo bakarrik, hamahiru museo eta bilduma 
hauek zain dituzu haien bilduma eta jarduerez zurekin gozatzeko. Gainera, hiru 
baino gehiago bisitatzen badituzu, sariak lor ditzakezu. 
Pasaportea pertsonala eta/ edo familiarra da. Doakoa da eta hamahiru zentroetan 
eskuratu daiteke sarreran. Erakunde bakoitzaren zigilua bisita egindakoan 
eskuratuko da.

Zatoz Karlismoaren Museora
karlismoaren Museoan (Estella-Lizarra)
Larunbata / 16.30etan, 17.30etan
Bisitaldi gidatuak erakusketa iraunkorrera. 0. 
Jarduera guztiak doakoak dira.
Leku guztiak bete arte.

ERAKUSKETAK

José Velasco Hernández-en Argazkiak (1897-1974)
Nafarroako Errege Artxibo Nagusia
2018/07/02 - 2018/08/31
José Velasco Hernández-ek, argazkizalea eta Garraldako maisua izandakoa, XX. 
mendeko lehen 50 urteetan egin zituen argazkien bilduma txikia da.
Argazki gehienek familia eta ohitura gaiak aurkezten dituzte eta honako ekintzak 
islatzen dituzte: herriko musika taldea, eskolako belaunaldi desberdinak edo bertako 
familia zein pertsonai ospetsuak.
Argazki bilduma honen dohaintzaren bortzgarren urteurrena betetzen dela 
ospatzeko, erakusketa hau uztaila eta abuztua bitartean egongo da ikusgai 
Nafarroako Artxiboan. Jorge Velasco-ren 17 argazki berezi bilduko ditu eta tamaina 
handian eskainiko dira.

Pablo Sarasate-Alberto Huarte: adiskidetasun baten testigantzak. 
Nafarroako Errege Artxibo Nagusia
2018/06/18 - 2018/09/14
Nafarroako Errege Artxibo Nagusiak, Pablo Sarasateren eta Alberto Huarteren 
inguruko erakusketa zabaldu du, Huarte Solchaga familiak utzitako musika agiriek 
osatuta. Dokumentu horiek, belaunaldiz-belaunaldi babestuak izan dira familiak 
Iruñeako Kale Nagusian duen etxean, Huarte ikastetxearen egoitza izan zen 

horretan.

José Latova. Argazkigintza arkeologikoan 40 urtez
Nafarroako Museoa
2018/06/13 - 2018/09/23
Irailaren 23ra arte egongo da ikusgai argazkilari honen erakusketa zabala, 100 bideo
eta argazkiz osatutakoa. Proposamen honek, argazkigintza arkeologikoaren maisu 
handi hau omentzen du.
José Latovak berak hitzaldi bat eskainiko du gaur bertan, 19:30tan eta Nafarroako 
Museoan.
Esan bezala, erakusketak Latovaren lana zeharkatzen du, Kultura Ministerioko 
Arkeologia sailaren zuzendariordea izaten hasi zenetik, bertan argazkilari bezala 
aritu zen 1976 eta 1989 bitartean, gaur egun arte. Era berean, ezin ahaztu, Latova 
estatu mailako lan arkeologiko nagusietan aritu izan dela.

Arma isilak gerra lasaietarako
Oteiza Museoak
2018/06/01 - 2018/09/30
Oteiza Museoak berreskuratu egin du Interpretazioak programa, Imanol Marrodan 
artistak Altzutzako zentroan egin duen “Arma isilak gerra lasaietarako” erakusketa-
proiektuarekin.
Oteizaren obrarekiko topaketa-gune bat sortu nahi duen programako hamargarren 
interbentzioa da jada. Programa bera museoko bigarren solairuan garatzen da, 
erakusketa iraunkorrarekiko solasean, eta Oteiza Museoak Eguesibarko Udalarekiko
elkarlanean produzitu erakusketa-proiektu hau ekainaren 1etik irailaren 30era 
bitartean garatuko da.

KONTZERTUAK

Trío Palatino, Valdi y Marcela 
KULTUR
Donamaria. auregia dorretxea
Osteguna / 20.00etan
Roberto Casadok (txirula), Carlos Secok (biola) eta Sergio Larriónek (gitarra) 
osatzen dute Palatino hirukotea; hiru musikari horiek prestakuntza handia dute eta 
esperientzia zabala ganbera-musikan; horri esker, banakako nahiz taldekako 
ganbera-kontzertuak eman dituzte zenbait herrialdetan, hala nola Espainian, 
Andorran, Italian, Frantzian, Ingalaterran, Polonian, Hungarian, Taiwanen, 
Australian, Kanadan, Marokon eta Estatu Batuetan.  

Zorongo
KULTUR
Faltzes. Foruen plaza
Ostirala / 22.00etan
ZORONGOren flamenkoak ez du mugarik ezagutzen. Bere konposizioetan, 
ZORONGOk gure garaiko eklektizismoa harmonizatzen du, soinu oso pertsonalaren 
bidez, mota askotako publikoarengana ailegatzeko.

Esencia Jazz
KULTUR
Erronkari. Plaza
Larunbata / 22.00etan
“Esencia Jazz” Nafarroako musika-talde bat da. Jose Luis Montañés (baxu 
elektrikoa) kanariarrak sortu zuen taldea 2009an eta, hortik, zenbait instrumentu-
jotzaile igaro eta gero, Iruñean sendotu zen gaur egun dituen kide nafarrekin, Carlos 
Cía (bateria) eta Félix Sola (teklatua). 
Bisita monasteriora: 12:00 / 1 ordu Informazio-gunea Prezioa: 3€
Erreserbak: T. 948 52 00 12 / 646 18 52 64 info@tierrasdeiranzu.com

TAILERRAK

Ikerketa proiektuak garatzeko egoitza
Huarte Arte Garaikideko Zentroa
2018/04/30 - 2018/09/30
Komisariotzaren inguruko ikerketa proiektuak garatzeko bi egoitza deialdi luzatzen 
ditu Uharte Zentroak (bata, lekuko agenteei zuzendua, eta bestea, bertakoak ez 
direnentzat). Helburua, praktika honen alderdiak Nafarroan zehar barreiatzea da.

Toisoiaren ebasketa, escape room-ean
karlismoaren Museoan (Estella-Lizarra)
2018/05/18 - 2018/10/14
Karlismoaren Museoak dei egiten dizue parte hartzera Toisoiaren ebasketa, escape 
room-ean. Museoen Nazioarteko Egun eta Gauaren karietara eginen da, 2018ko 
maiatzaren 18an, eta irekita egonen da 2018ko urriaren 10era arte. 

